
21 di yüni 2010

Direktor Ed Eleonora ta despedí di SGR-Groep 

Despues di djes sinku i mei aña na kabes di loke awe un dia ta De SGR-Groep, direktor general Ed Eleonora a tuma despedida pa bai gosa dis u penshun. Ed Eleonora a drenta na yüli 1995 den sirbishi di Stichting Zorg voor Verstandelijk Gehandicapten (SZVGG) komo direktor i presidente di hunta di supervishon. Eleonora tabata un di e forsanan prinsipal den realisashon di e fushon entre SZVGG i fundashon Mgr. P.I. Verriet Revalidatie- en Wooncentrum na yanüari 2004, resultando den loke awor ta De SGR-Groep. Ed Eleonora su lugá lo wòrdu tumá dor di direktor kolega  Henk Kamsteeg, ken lo sigui guia e organisashon huntu ku direktor finansiero  Tonnie Rossen. Asina e gerensha di e fundashon lo sigui konsisti di dos en bes di tres persona. 

Na okashon di despedida di e direktor, a organisá un simposio, entitulá “Ethiek in de zorg”; un tópiko ku pa Ed Eleonora ta sumamente importante. E evento aki a keda organisá den ouditorio di Banko Sentral,  pa tur trahadónan den kuido di De SGR-Groep i invitadonan. Durante dos mèrdia a diskutí i a studia vários aspekto rònt di e tema di étika. Esaki a varia di e pregunta “étika, pakiko?” te e asuntu di norma- i balornan, tumando en konsiderashon tambe desaroyonan den komunidat di Kòrsou. Tambe a papia tokante temanan manera motivashon, empowerment i partisipashon di trahadónan den kuido. Oradónan, ademas di e direktor saliente, a inkluí dr. Jacques Capello, drs. Jorina de Palm, drs. Jeanne Henriquez , sra. Jet Thoonen, dhr. Daphne Kibbelaar, señor. Michael Look komo representante di mayornan di klientenan, señor Arthur Werleman ( Stichting Verstandelijk Gehandicapten Aruba), mr. Beatriz Doran-Scoop (Hunta di Supervishon) i vários empleado di e fundashon mes. 

E manera kaloroso ku empleadonan di De SGR-Groep a dispidí di nan direktor durante klousura di e evento ta demonstrá ku Ed Eleonora tabata un direktor hopi kerí. Pero manera e empleadonan mes tambe a indiká, tur hende tin full konfiansa den e gerensia nobo, ken a wòrdu prepará intensivamente pa nan tarea durante e delaster añanan.

Teksto pa serka e portrèt
Direktor saliente Ed Eleonora (na man robes) ta transferí guiansa di e fundashon simbólikamente ku un bokal pa su susesor Henk Kamsteeg.

FIN DI E NOTISIA
 
Mas informashon (no pa publikashon)
Pa mas informashon por tuma kontakto ku direktor Henk Kamsteeg, tel. 736 7600, ekstenshon 2270, e-mail henk_kamsteeg@sgrgroep.org
